
07.00.00-TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodi, professor, O‘%zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Mavlanov Uktam Maxmasabirovich - tarix fanlari
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Xazratkulov Abror - tarix fanlari doktori, dotsent,
0‘zbekiston davlat jahon tillari universiteti.

Tursunov Ravshan Normuratovich - tarix fanlari
doktori, O‘zbekiston Milliy Universiteti;

Xolikulov Axmadjon Boymahammatovich - tarix
fanlari doktori, O‘zbekiston Milliy Universiteti;

Gabrielyan Sofya Ivanovna - tarix fanlari doktori,
dotsent, O‘zbekiston Milliy Universiteti.

Saidov Sarvar Atabullo o‘g'li - katta ilmiy hodim,
Imom Termiziy xalgaro ilmiy-tadqiqot markazi,
ilmiy tadqiqotlar bo‘limi.

08.00.00-1QTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor, Toshkent davlat iqtisodiyot
universiteti;

Nasirxodjayeva Dilafruz Sabitxanovna - iqtisodiyot
fanlari  doktori, professor, Toshkent davlat
igtisodiyot universiteti;

Ostonokulov Azamat Abdukarimovich - iqtisodiyot
fanlari doktori, professor, Toshkent moliya instituti;

Arabov Nurali Uralovich - iqtisodiyot fanlari doktori,
professor, Samarqand davlat universiteti;

Xudoyqulov Sadirdin Karimovich - iqtisodiyot
fanlari doktori, dotsent, Toshkent davlat iqtisodiyot
universiteti;

Azizov Sherzod O‘ktamovich - iqtisodiyot fanlari
doktori, dotsent, O‘zbekiston Respublikasi Bojxona
instituti;

Xojayev Azizxon Saidaloxonovich - igtisodiyot
fanlari doktori, dotsent, Fargona politexnika
instituti

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent, O‘zbekiston
Respublikasi ~ Prezidenti  huzuridagi  Davlat
boshqaruvi akademiyasi;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b, Toshkent
moliya instituti;

tillar instituti;

Saidova Kamola Uskanbayevna - falsafa fanlari
doktori, “Tashkent International University of
Education” xalqaro universiteti;

Hoshimxonov Mo‘min - falsafa fanlari doktori,
dotsent, Jizzax pedagogika instituti;

O‘roqova Oysuluv Jamoliddinovna - falsafa fanlari
doktori, dotsent, Andijon davlat tibbiyot instituti,
[jtimoiy-gumanitar fanlar kafedrasi mudiri;

doktori, dotsent, Toshkent davlat yuridik
universiteti;

Hasanov Shavkat Ahadovich - filologiya fanlari
doktori, professor, Samarqand davlat universiteti;

Baxronova Dilrabo Keldiyorovna - filologiya fanlari

tillar instituti;



Salaxutdinova Musharraf Isamutdinovna - filologiya

universiteti;

Kuchkarov Raxman Urmanovich - filologiya fanlari
nomzodi, dotsent v/b, Toshkent davlat yuridik
universiteti;

Yunusov Mansur Abdullayevich - filologiya fanlari
nomzodi, O‘zbekiston Respublikasi Prezidenti
huzuridagi Davlat boshqgaruvi akademiyasi;

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi.

Muxitdinova Firyuza Abdurashidovna - yuridik
fanlar doktori, professor, Toshkent davlat yuridik
universiteti;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat Kko‘rsatgan yurist, Toshkent davlat yuridik
universiteti;

Hamroqulov Bahodir Mamasharifovich - yuridik
fanlar doktori, professor v.b., Jahon iqtisodiyoti va
diplomatiya universiteti;

Zulfiqorov Sherzod Xurramovich - yuridik fanlar
doktori, professor, O‘zbekiston Respublikasi Jamoat
xavfsizligi universiteti;

Xayitov Xushvaqt Saparbayevich - yuridik fanlar
doktori, professor, O‘zbekiston Respublikasi
Prezidenti huzuridagi Davlat boshqaruvi
akademiyasi;

Asadov Shavkat G‘aybullayevich - yuridik fanlar

doktori, dotsent, O‘zbekiston Respublikasi
Prezidenti huzuridagi Davlat boshqaruvi
akademiyasi;

Ergashev lkrom Abdurasulovich - yuridik fanlari
doktori, professor, Toshkent davlat yuridik
universiteti;

Utemuratov Maxmut Ajimuratovich - yuridik fanlar
nomzodi, professor, Toshkent davlat yuridik
universiteti;

Saydullayev Shaxzod Alixanovich - yuridik fanlar
nomzodi, professor, Toshkent davlat yuridik
universiteti;
Hakimov Komil Baxtiyarovich - yuridik fanlar
doktori, dotsent, Toshkent davlat yuridik
universiteti;
Yusupov Sardorbek Baxodirovich - yuridik fanlar
doktori, dotsent, Toshkent davlat yuridik
universiteti;

Amirov Zafar Aktamovich - yuridik fanlar bo‘yicha
falsafa doktori (PhD), O‘zbekiston Respublikasi

Sudyalar oliy kengashi huzuridagi Sudyalar oliy
maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, dotsent, Toshkent davlat yuridik
universiteti;

Rahmatov Elyor Jumaboyevich - yuridik fanlar
nomzodi, Toshkent davlat yuridik universiteti;

Xashimova Dildarxon Urinboyevna - pedagogika
fanlari doktori, professor, Toshkent davlat yuridik
universiteti;

Ibragimova Gulnora Xavazmatovna - pyedagogika
fanlari doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqgand
davlat universiteti;

Bobomurotova Latofat Elmurodovna - pedagogika
fanlari bo‘yicha falsafa doktori (PhD), Samarqgand
davlat universiteti.

19.00.00-PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00-SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00-SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

Annotatsiya. Ushbu maqolada Xiva xonligining tashqi diplomatik va savdo aloqalari haqida ayrim ma’lumotlar
keltiriladi. Jumladan, Eron va Rossiya bilan amalga oshirgan elchilik aloqgalari, savdo-sotiq, o‘zaro bordi-keldi
masalalari jamlangan holda maxsus ilmiy tahlil gilingan. Mavzuga doir tadqiqot va tadqiqotchi olimlar fikrlari
o‘rganilgan.

Kalit so‘zlar: G.I.Danilevskiy, Muravyov Nikolay Nikolayevich, A.Butakov, Eron, Rossiya, Afg‘oniston, Xisor,
Badaxshon, Maymana, D.Gladishev, Gokk va Tomson.

DOI: https://doi.org/10.47390/SPR1342V4112Y2024N03

Kirish. O‘zbekiston Respublikasining davlat mustaqilligiga erishishi o‘zbek xalqi
tarixida muhim voqea bo‘ldi. O‘zbekistonning suvereniteti va mustaqilligining e’lon qilinishi,
o‘tgan ajdodlarimizning bir yarim asr davomida amalga oshira olmagan ulkan orzulari, ko‘plab
avlodlarning istiglol yo‘lida to‘’kkan qonlarining natijasi hamda ularning haqlari yo‘lida olib
borgan kurashining g‘alabasi bo‘ldi.

0‘zbek milliy diplomatiyasining tarixi O‘zbekiston tarixining muhim va ajralmas qismi
hisoblanadi. Bugungi kunda bu masalani ilmiy va xolis yoritish O‘zbekiston tarixchilari uchun

dolzarb vazifalardan biridir. Chunki, o‘zbek milliy diplomatiyasining gadim zamonlardan tortib,
keyingi xonliklar davrida erishilgan yutuq va kamchiliklarni chuqur tahlil qilish, ulardan zarur
saboglar va nazariy xulosalar chiqarish nafaqat ilmiy, balki amaliy va tarbiyaviy nuqtai
nazardan ham katta ahamiyatga ega. Hozirgi tadqiqotlar tahlili shuni ko‘rsatadiki, Xiva
xonligining qo‘shni davlatlar bilan elchilik, savdo-sotiq va madaniy aloqalarini o'z ichiga olgan
ilmiy ishlar, adabiyotlar va maqolalar mavjud.

Adabiyotlar tahlili va metodologiyasi. Hozirgi kunda davlatchilik tariximizning turli
davrlarida faoliyat ko‘rsatgan davlat uyushmalarining tashqi aloqalari va diplomatik
munosabatlarini o‘zida aks ettiruvchi kitoblar va maqolalar mavjud. XVIII-XIX asrlarda Xiva
xonligining Eron va Rossiya bilan siyosiy va ijtimoiy aloqalari murakkab tarixiy jarayonlarni o'z
ichiga olgan.

Mazkur maqolada tadqiqot uchun tanlab olingan mavzu, uning tarkibiga kirgan gator
muammolar to‘liq, yaxlit holda maxsus tadqiq qilinmagan. Shu bois maqolada ana shu holat
hisobga olinib hozirga gqadar mavjud adabiyotlar, maqolalar, qo‘lyozma asarlar, sayyohlar yozib
goldirgan mavzuga oid esdaliklar asosida tadqiq etilayotgan davr ichida Xiva xonligining
qo‘shni davlatlar, jumladan Eron va Rossiya bilan amalga oshirgan elchilik aloqalari, savdo-
sotigq, o‘zaro bordi-keldi masalalari jamlangan holda tahlil gilinmoqda. Mavzuga doir
materiallar jamlangan holda o‘rganilmoqda.

Muhokama va natijalar. Tadgiqotda o‘rganilayotgan muammo — Xiva xonligining
qo‘shni davlatlar bilan ozaro munosabatlarining XVIII asrning ikkinchi yarmi - XIX asrdagi
tarixini davrimizning yuksak, yangi talablari va mustaqillik mafkurasi nuqtai nazaridan
yoritishga va tahlil etishga harakat qilindi.

Shu bilan birga XVIII - XIX asrlarda Xiva xonligi muayyan dinamik taraqqiyot bosqichiga
erishdi.O‘rta Osiyodagi agrar masalalar bilan shug‘ullangan E. Zelkina o‘rta asrlar boshlarida
Yevropa bilan Hindiston o‘rtasidagi savdo aloqalarida O‘rta Osiyoning alohida o‘rni bo‘lganligi,
bu davrda savdo-sotiq juda ham gullab yashnaganligi, ammo XVI-XVII asrlarda bu savdo bir oz
sekinlashgan bo‘lsa, XVIII asrda yana jonlanish sezilganligini ta’kidlaydi. Muallif o‘rta asr
bozorlaridagi qul savdosiga ham e’tiborini qaratgan. Qulchilik bozori ko‘proq Xivada bo‘lganligi
ehtimol. Zelkina ma’lumotiga ko‘ra, Xivaning katta bozorlarida 200 tagacha qullar bo‘lgan, O‘rta
Osiyoda qullar mehnati samarasiz bo‘lib, ular asosan uy ishlarida va dalalarda ishlatilgan. U
Xiva va Buxoroning Eron bilan chit, movut va qullar orqali qizg'in savdo qilganligini
ta’kidlaydi.[1]

XVIII asrning 40-yillari oxirlaridan Erondagi ichki vaziyatning og'irligi va g‘alayonlar
hind savdosiga o‘zining salbiy ta’sirini ko‘rsatgan. Eronda xonavayron bo‘lgan hind
savdogarlari endilikda e’tiborlarini O‘rta Osiyo savdosiga qaratishga majbur bo‘lgan. Avvallari
unchalik rivojlanmagan hind savdosi, XVIII asrning ikkinchi yarimida muntazam davom
etadigan va keng miqyosda olib boriladigan bo‘ldi.

Demak, birinchidan, Xiva xonligi Eron bilan savdo aloqalari o‘rnatgan bo‘lgan,
ikkinchidan Xiva tovarlari hind savdogarlari orqali Rossiyaga olib borilgan, uchinchidan hindlar
Eron orqali Xiva-Rossiya savdosida vositachi rolini bajargan. XVIII-XIX asrlarda Xiva xonligi
muayyan dinamik taraqqiyot bosqichiga erishgan edi. Qo‘shni Buxoro amirligi, Qozoq juzlari va
bebosh turkman uruglarining murakkab o‘rovi sharoitida bo‘lishiga qaramay, xonlikda ba’zi
barqaror holatlar kuzatiladi. Shu davrda Xiva o‘zining tashqi savdo munosabatlariga ham katta
ahamiyat bergan. Lekin to‘plangan materiallar shuni ko‘rsatadiki, Xivaning tashqi iqtisodiy

munosabatlari ko‘proq Rossiya va u orqali g‘arb mamlakatlari tomon intilgan. Xuddi
shuningdek, G‘arb mamlakatlarining, xususan, Angliyaning Xivaga qiziqishi va u orqali Eronga
chiqish tendensiyasi paydo bo‘lgan. Aslida bu intilish XVI asrdan boshlab kuzatiladi. Masalan,
Angliyaning Moskvada tashkil etilgan savdo kompaniyasi Ivan Grozniy yorligi bilan
A.Jenkinson rahbarligidagi savdo ekspeditsiyasiga sabab bo‘lgan.

Bu o‘rinda Xivaning sharq mamlakatlari bilan savdo munosabatlari qanday kechgani
masalasi yetarli darajada yoritilmagan. Bu haqda XVI-XIX asrlar orasida Xivaga kelgan ko‘plab
savdo ekspeditsiyalari tomonidan berilgan hisobotlardagi ma’lumotlargagina tayanilishi
mumkin. Shu bilan birga Xivaga jo'natilgan G‘arb mamlakatlarining, xususan, Rossiya va
Angliyaning XVIII-XIX asrlar davomidagi savdo ekspeditsiyalari ma'lumotlariga ham alohida
to‘xtalishni maqsadga muvofiq deb topdik. Jumladan, 1726-yilda Xivadan Subxonqulibek
boshliq elchilik missiyasi Peterburgga kelib Yekaterina I saroyida qabul gilingan. Elchilikning
magqsadi Pyotr I davrida Bekovich-Cherkasskiy ekspeditsiyasining halokati tufayli uzilib qolgan
savdo-iqtisodiy munosabatlarni tiklash edi. Holbuki, Xiva tomonidan Pyotr I ga qadar Rossiya
bilan aloqgalar o‘rnatish maqsadida 1585-yilda Xo‘ja Muhammad boshchiligidagi, 1641-yilda
Muhammad Amin Bahodir, 1646-yilda Nazar Nodirqul, shu yilning o‘zida Shohbobo
rahbarligidagi bir qancha elchilik missiyalari va nihoyat Pyotr I ning o‘zi davrida Shohniyozxon
elchiligi amalga oshirilganligi ma’lum. XVIII asrning 20-40-yillarida Rossiyaning O‘rta Osiyo
xonliklari bilan aloqalarida biroz sustkashlik seziladi. Bu holat Bekovich - Cherkasskiy
ekspeditsiyasining halokati tufayli 1716-yildagi Rossiya bilan Xiva o‘rtasidagi savdo-igtisodiy
aloqgalarining to‘xtatilishi bilan bog‘liq edi.1726-yilda Peterburgga xivalik elchi Subxonqulibek
keladi. U rus hukumati oldiga Rossiya bilan Xiva o‘rtasida savdo munosabatlarini gaytadan
yurgizish masalasini qo‘yadi. 1726-yil 17-sentabrda Oliy maxfiy kengash Rossiyadan Xivaga
savdogarlarni jo‘natish xivaliklar uchun ham, Xivadagi rossiyaliklar uchun ham foyda keltiradi,
axir savdoning taqiglanishidan xazina va savdogarlar zarar ko‘'rmoqda, degan xulosaga kelgan
edi.

Rossiyadan O‘rta Osiyo xonliklariga, Xivaga keltirilayotgan mahsulotlar orasida mis,
temir, po‘lat, alyuminiy va boshqa turli metallar, metalldan yasalgan turli uskunalar asosiy o‘rin
egallagan. Urta Osiyodan paxta, jun, quritilgan meva, gilam va boshga mahsulotlar Rossiyaga
jonatilgan.

XIX asr o‘rtalarida O‘rta Osiyodan Rossiya bozorlariga har yili 4 mIn. so‘mlik mahsulotlar
chigarilgan. Rossiyadan esa 3 mln. so‘mlik mahsulotlar keltirilgan. Nijniy Novgorod, Qozon,
Astraxan va Orenburg shaharlari Xiva va O‘rta Osiyo savdogarlarining juda serqatnov
shaharlari bo‘lib qoldi. XVIII asr o‘rtalari - XIX asr boshlariga kelib, O‘rta Osiyo atrofida Rossiya
va Angliya munosabatlari ancha keskinlashib qoldi. Angliya hukumati o‘zining Hindistondagi
hukmronligini mustahkamlab olgach, O‘rta Osiyo xonliklarini ham o‘z ta’sir doirasiga olish
niyatida edi. Rossiya ham xuddi shunday niyatni ko‘zlayotgan edi. Natijada O‘rta Osiyo
masalasida Angliya bilan Rossiya manfaatlari to‘qnashib qoldi. O‘rta Osiyo Rossiyaga xom ashyo
manbai sifatida juda ham zarur edi. Ammo uni qurol kuchi ishlatib darhol bosib olish uchun hali
Rossiya tayyor emas edi. Shuning uchun Rossiya O‘rta Osiyo xonliklari bilan savdo-sotigni
yanada kengaytirish, o‘zaro munosabatlarni yaxshilash, Xiva va Buxoro xonliklari haqida
yanada ko‘proq ma’lumotlar to‘plash yo‘lini tutdi.

Shu maqgsadda Xivaga 1740-1741-yillarda Dmitriy Gladishev va Ivan Muravin
boshchiligida ekspeditsiyalar uyushtirildi. Ular Orol dengizining chap tomonida geografik va

harbiy topografik tekshirish ishlari olib bordilar. D.Gladishev va M. Muravyov ekspeditsiyasi
Sirdaryo havzasida ham tekshirishlar o‘tkazib, bu yerda harbiy istehkom qurish joyini aniqladi.
Xuddi o‘sha vaqtda, tijorat bahonasi bilan Xivada sayohat qilgan Gokk va Tomson
boshchiligidagi ingliz razvedkasi ham Orolning G'arbiy tomonida qidiruv ishlari bilan
shug‘ullanar edi.

O‘rta Osiyo uchun Angliya va Rossiya o‘rtasidagi raqobat to XIX asrning 70-yillarigacha
davom etdi. 1819-yilda Xivaga elchi sifatida Muravyov Nikolay Nikolayevich keldi. U Xiva xoni
bilan muzokaralar olib bordi. Bu muzokaralar, asosan, ikkala mamlakat o‘rtasidagi savdo
karvonlari xavfsizligini ta’'minlash, bir-birlarining chegaralariga xavf tug'dirmaslik haqida
kelishib olishga bag‘ishlangan edi. N.Muravyov o‘zining Xiva safari haqida hisobot yozib
qoldirgan. Xiva-Rossiya munosabatlari hamisha ham bir tekis bo‘lmagan. Ular o‘rtasida
kelishmovchiliklar, hatto to‘gqnashuvlar ham bo‘lib turgan. Ma'lumki, Rossiya XIX asrning
30-yillariga kelib, qozoq dashtlarining shimoliy qismini oz tasarrufiga o‘tkazishni nihoyasiga
yetkazgan edi. Biroq Sirdaryoning quyi oqimi bilan Orenburgning shimoliy qismidagi
maydonlar hamda Ural daryosi bilan Kaspiyning shimoliy-sharqiy sohillari oralig‘idagi keng
hududlar hali na Xiva xonligi, na Rossiyaga qarashli edi. Ana shu maydonlarda Rossiya va Xiva
ta’siridagi qozoqlar ko‘chib yurar va chorvasini boqardi. Ikkala tomon ham ana shu hududlarni
o'z tasarrufiga olish niyatida edi. 1834-yilda Rossiya hukumati topshirig‘i bilan Mang‘ishloqda
Novoaleksandrovsk harbiy istehkomi qurildi. Bu qo‘rg‘on rus qo‘shinlarining O‘rta Osiyoga
keyingi yurishlarida tayanch vazifasini bajaradi. Novoaleksandrovsk qal’asining qurilishi Xiva
xonligining keskin noroziligiga sabab bo‘ldi. Shundan keyin Xiva-Rossiya munosabatlari keskin
tus oldi. Rossiya hukumati Xiva xonligini qurol kuchi bilan o'z talablariga bo‘ysundirish
magqsadida,1739-1740-yillar oraligida Orenburg gubernatori general V.A.Perovskiy
boshchiligida Xivaga yurish boshladi. Bu yurish ham tabiiy ofatlarga duch kelib, muvaffaqiyatsiz
tugadi.

Xiva xoni Olloqulixon Rossiya bilan munosabatlarini yumshatmasa, ahvol urushga olib
kelishini payqab, 1840-yilda Peterburgga maxsus elchilar yubordi. 1741-yilda esa Rossiya
hukumati tinchlik muzokaralarini davom ettirish uchun Xivaga kapitan G.[.Danilevskiy
boshchiligida o'z vakillarini jo‘natdi. Rossiya bilan Xiva xonligi o‘rtasidagi avvalgi savdo-sotiq,
diplomatik munosabatlar yanada tiklandi va tinchlik qaror topdi. Lekin Rossiya hukumati
o‘zining qora niyatlaridan qaytmadi. U Xiva xonligining ichki ishlariga aralashish, xonlik haqida
harbiy strategik ahamiyatga ega bo‘lgan ma’lumotlar to‘plash ishini toxtatmadi. 1846-yilda
Xiva xonligi hududida, Mang‘ishlogda Orol dengizi va Sirdaryo atroflarida M.Ivanin
boshchiligida bir guruh harbiy mutaxassislar ish olib bordi. Ular Xorazm vohasi va
Orolbo‘yining harbiy topografik xaritasini tayyorladilar. Bu ishni 1848-yilda kelgan kapitan
A.Butakov davom ettirib, u ham Xorazm vohasining ancha mukammal harbiy topografik
xaritasini yaratdi.

A.Butakov ekspeditsiyasi 1853-yilda ham Xorazm vohasida ish olib bordi. Uning
ekspeditsiyasi Amu va Sirdaryoda rus paroxodchiligini yo‘lga qo‘yish imkoniyatlarini har
taraflama asoslab berdi. 1858-yilda Xivaga yuborilgan polkovnik Ignatev boshchiligidagi
maxsus komissiya Xiva va Buxoro xonlarini Amudaryoda rus paroxodlarining erkin suzishiga
ko‘ndirdi. Shunday qilib, Rossiya hukumati XVIII asr va XIX asrning birinchi yarmi davomida
O‘rta Osiyo, jumladan, Xiva xonliklari bilan savdo-sotiq, diplomatik alogalarni rivojlantirib,

27



SCIENCEPROBLEMS.UZ-Uscmumouii-eymanumap gpannapuune 00a3apo mMyammorapu Ne12 (4) -2024

elchilar hamda turli ekspeditsiyalar yordamida bu xonliklarni kelgusida bosib olish uchun
barcha zarur ma’lumotlarni to‘plab olishga muvaffaq bo‘ldi.

XIX asrning 30-40-yillarida Xiva xonligida hunarmandchilik sohasida Xiva, Hazorasp,
Xonga, Yangi Urganch, Karmana, Qo‘shko‘pir, Shovot, Chig‘atoy, Ambar, Kat, Toshhovuz, Gurlan,
Xitoy, Mang'it, Xo‘jayli, Qo‘ng‘irot, Bag‘dod, Bo‘ldimsoy, Ilyali, Eshonqgipchoq, Qilich Niyozboy,
Ko‘hna Urganch, Pitnak, Porsu, Shohobod, Mari, Penja va Saraxs degan joylar muhim o‘rin
egallagan. O‘sha vaqtda Xiva shahri ikki gqavat devor bilan o‘rab olingan: birinchi devorning
uzunligi 2 chaqirim, kengligi 200 sarjin bo‘lib, uning burchaklarida to‘rtta gumbaz qorovulxona
qurilgan. Shaharga kirish uchun sharq tomonda Abdanbobo darvozasi, shimolda Bachki
darvozasi va g‘arbda Shermuhammad ota darvozasi bo‘lgan. 1842-yilda Olloqulixon shaharni
kengaytiradi. Shahar atrofidagi devorning aylanma uzunligi 6 chaqirimga yetkaziladi. Shaharga
kirish uchun yangi devorga 12 darvoza o‘rnatiladi. Natijada Xiva shahrining maydoni
10 desyatinaga, aholining soni 10 000 kishiga etadi. Xiva diniy va ilmiy markaz bo‘lib, bunda
17 masjid, 22 madrasa va xon saroyi joylashgan edi.[2]

Shaharliklar Polvon ota arig‘i suvidan foydalanar edilar. Lekin ariglardan oqadigan
suvlarning ifloslanishi sababli turli kasalliklar, ayniqsa rishta kasali tarqalar edi. Xivada va
uning atrofidagi yerlarda aholi qishloq xo‘jaligi ishlari, xususan bog‘dorchilik bilan shug‘ullanar
edi. Shaharda 260 do‘kon, bir qancha karvonsaroylar bor edi. Shuningdek, savdogarlar uchun
cheti devorli katta va uzun timlar mavjud edi.[3] Paxta, ip, ipak, gilam, kigiz, sholcha, arqon, mis,
temir, yog‘och, etik, non bozorlari bor edi. Shuningdek, kavushdo‘zlar, temirchilar, zargarlar,
misgarlar, duradgorlar, egarchilar, attorlar, bazzozlar, idish-tovoqlar, choy, sovun-sham,
pichoq, charm va shunga o‘xshash mahsulotlar bilan savdo giladigan alohida-alohida rastalar
bo‘lgan. Turli meva rastalari ham mavjud edi.

Bu davrda Xiva xonligida Qo‘ng‘irot shahri ham katta o‘rinni egallagan. Bu yerda 315
savdo do‘koni, 7 masjid, hammom, karvonsaroy va shu kabi pishiq g'ishtdan qurilgan uylar
bo‘lgan. Shahar atrofida yaxshi mevazor bog'lar bor edi.[2:118] Gurlan shahrida esa 300 dan
ortiq har xil do‘konlar ishlab turgan. Xonlikning eng eski shaharlaridan Ko‘hna Urganch o‘sha
davrda xaroba holda bo‘lsa ham, lekin o‘zining qadimgi yodgorliklari bilan O‘rta Osiyoda va
butun Sharqda mashhur edi. Ko‘hna Urganchdan bir chaqirim chetda, xon arigi bo‘yida
shaharcha vujudga keldi. Uning atrofi devor bilan o‘rab olindi.

Yangi Urganch 15-20 masjid va 2 madrasani, 320 do‘kon va bir gqancha karvonsaroylarni
o'z ichiga olgan edi.[2:120]

Eng qadimgi shaharlardan Hazorasp Xivadan 57 chaqirim sharq tomonda joylashgan
bo'lib, atrofi devor bilan o‘ralgan. Shaharda 10 masjid, Inogning arki, pishiq g‘ishtdan qurilgan
madrasa, 150 do‘kon mavjud edi; bu yerda ham savdo va

hunarmandchilik ancha taraqqiy qilgan edi.[2:121] Xivadan 61 chaqirim shimoli-
g‘arbdagi Toshhovuz Xorazm xoni Rahimxonning asosiy dam olish joylaridan biri hisoblanardi.
Bu yerda, katta shaharlardagi kabi, haftada chorshanba va shanba kunlari bozor bo'lib,
savdogarlar ko‘chmanchi aholi bilan savdo qilishga kelar edilar. Aynigsa, turkman gilamlari,
qo‘y, jun va shu kabilar kop sotilar edi. Shaharning o‘zida esa 180 do‘kon bo‘lgan. XIX asr
o‘rtalarida Mari ichki va tashqi savdoda katta rol o‘ynab kelar edi. Bu shahar turkmanlar, Eron,
Afg'oniston, hindlar va Buxoro bilan savdo alogalarida muhim ahamiyatga ega edi. Savdo-
sotiqda paxta va tamaki asosiy o‘rin tutardi. Barcha bozorlarda hunarmandlar ishlab chigargan

olacha, galami, bo‘z, chit, doka, ko‘chmanchi aholi tomonidan tayyorlangan chakmonlik, kigiz,
sholcha, qop, arqon, gilam va boshqa narsalar sotilgan.

XIX asrning 30-50-yillarida Buxoro amirligi va Xiva xonligi o‘rtasidagi savdo ancha
qizg‘in edi. Buxorodan Xivaga ko‘k choy, tamaki, chinni idishlar, ip va shoyidan to‘qilgan
matolar, har xil to‘nlar, qorako‘l teri va shu kabi mollar olib borib sotilardi. Xivadan Buxoro
bozorlariga shoyi va ip gazlama, olma, kunjut, ot terisi, Rossiyadan keltirilgan temir va cho‘yan
asboblar, temir, cho‘yan va shunga o‘xshash mollar keltirilardi. Xiva bilan Buxoro o‘rtasidagi
savdoda har yili 1 000-1 500 tuyadan iborat karvon qatnar edi.[4:71] Xivaning Qo‘qon bilan
savdo alogalari sust edi. Xivadan Buxoroga borgan savdogarlar Qo‘qondan kelgan mollarni,
Qo‘qon savdogarlari esa Xiva mollarini sotib olar edilar. Xiva bilan Qo‘qonning o‘zaro savdosi
Sirdaryoning quyi tomonidan, ayniqsa Ogmachitda, 1814-yildan keyin esa Qo‘qon xonligi
harbiy baza va chegara shaharchalari sifatida qurdirgan Qo‘shqo‘rg‘on, Chimqo‘rg'on,
Yangiqo‘rg‘on tomonlarida bo‘lar edi. Xiva xonligidagi katta shaharlarda, jumladan, Xivada ham
hind va yahudiy sudxo‘rlari bor edi. XIX asr o‘rtalarida ayrim sudxo‘rlar 60 ming so‘mgacha
kumush pulga ega edi.[4:81] Ular xonning davlat apparatida, uning ichki va tashqi siyosatida
katta rol o‘ynar edilar. Hunarmandchilik sanoatining ko‘p qismi, katta bog’ va yer maydonlari
shular qo‘lida to‘plangan edi. Sudxo‘rlar pullarini savdogar, hunarmand va dehqonlarga ijaraga
berib, juda katta foyda olishar edi. Ular ichki va tashqi savdoda ham hukmronlik gilar edilar.
Xiva xonlari xazinada pul tugab qolgan paytlarda shu sudxo‘rlardan garz olib turar edilar.
Bunday puldorlarning bir qismi xonning harbiy boshliglari va uning mansabdorlari bo‘lib olgan
edi. Xiva xonligida Qo‘ng‘irot, Xiva, Urganch shaharlari savdo-sotiq ishlarida markaziy
shaharlar hisoblanar edi. Xonlikning markazi Xiva 17-18 chaqirim aylanma uzunlikdagi devor
bilan o‘ralgan bo‘lib, uning 12 ta darvozasi bor edi. Shaharda xon saroyi, 9 ta karvonsaroy,
6 hammom, 12 madrasa va 400 masjid mavjud edi.[5] To‘rtta katta karvonsaroy, asosan chet
ellardan, aynigsa Rossiya, Hindiston, Tibet, Qashg‘ar, Afg‘oniston, Eron kabi mamlakatlardan
kelgan savdogarlarga xizmat ko‘rsatar edi.

Urganch shahri 1842-1845-yillarda 15 chaqirim uzunlikdagi aylanma devor bilan
o‘ralgan bo‘lib, uning bozori Xiva bozoriga nisbatan ancha katta edi. Xonlikning butun tashqi
savdosi markazlashgan shaharlardan biri Qo‘ng‘irotda amalga oshirilgan. Qo‘ng‘irot qadimgi
shaharlardan bo'lib, uning atrofi 27-28 chaqirim uzunlikdagi devor bilan qurshalgan. Ushbu
devor asosan mudofaa vazifasini bajargan bo‘lib, ayni paytda shaharni ko‘rkiga ko‘rk ham
qgo‘shib turgan edi. Qo‘ng‘irotning bu darajada katta mavgega ega bo‘lishi, savdo yo‘lida
joylashganida edi. Qo‘ng'irot ichki va tashqi savdoning asosiy markazlaridan hisoblanardi. Bu
yerda pishiq g'ishtdan qilingan 13 ta ikki gavatli katta karvonsaroy bo‘lganligi ma’lum. Bu
yerga xonlik tasarrufidagi boshqa shaharlardan paxta, ipak, mevalar, tuz, qurilish yog‘ochlari,
bo‘z, kanop, jun mahsulotlari, charm-teri, bo‘yoqlar va boshqalar keltirilar edi.[6]

Qo‘ng'irot shahri orqali poytaxt Xivaga Buxoro, Rossiya, Xitoy, Eron va Hindistondan
keltirilgan mollar ham olib kelinar edi. Jumladan, Qo‘ng‘irot orqali Xivaga Buxorodan olib
kelingan hindlarning baqqollik mollari, Kobul belbog‘lari va sallalari keltirilgan. Bu savdo turi
bilan xonlik poytaxtida yashovchi afg‘onlar va hindlar shug‘ullanganlar.

Xonlikning tashqi va ichki savdosida boshqa shaharlar ham muhim ahamiyatga ega edi.
Ushbu shaharlar savdogarlari tashqi savdoda Xitoy, Qoshg‘ar bilan olib borilgan savdoda o'z
faolliklari bilan ajralib turardilar. Bu davrda Xiva xonligi va Buxoro amirligi o‘rtasidagi savdo
ancha qizg‘in edi. Xivadan Buxoro bozorlariga ipak, shoyi matolar, aynigsa Xiva gilamlari, choy,

har xil chinni idishlar, turli xil quruq mevalar olib borilardi. Shuningdek, Xiva xonligidan,
xususan Qo‘ng'irotdan Buxoroga Rossiya mollari: temir, po‘lat va cho‘yan asboblari olib
borilgan. Qo‘ng‘irot savdogarlari Buxoro bozorlariga olib borgan bu mollarni ko‘proq Hisor,
Badaxshon, Maymana va boshqa joylardan kelgan savdogarlarga sotar edilar. Buxorodan
Xivaga, paxta, doka, qorako‘l teri, gand, baqqollik mollari, temir va cho‘yan asboblari va shunga
o‘xshash narsalar keltirilar edi.[5:75] Missionerlarning da’vati ham, diplomatik kelishuvlar
ham, qurol kuchi bilan bo‘ysundirishlar ham xalglarni hayotiy ehtiyoj va foyda almashinuvi,
ya’'ni savdo-sotiq singari birlashtira olmaydi.

Ma’lumki, O‘rta Osiyoda paxtachilik rivojlangach, gazlama va kiyim-kechak ichki va
tashqi savdoning muhim tovarlari hisoblangan. Rossiyada o‘zbek tovarlariga, xususan, gazlama
va kiyim-kechaklariga talab katta bo'lib, fagat markaziy joylarida emas, balki Volgadan tortib,
to Yeniseygacha bo‘lgan yerlarda sotilgan. O‘zbek xonliklari gazlamalari tashqi ko‘rinishidan
dag‘alroq bo‘lsa-da, lekin arzonligi va pishiqligi tufayli oddiy kishilarga juda qo‘l kelgan. Oq bo‘z,
chit, olacha, zandoni kabi gazlama turlari Orenburg va Troisk orqali Rossiyaning ko‘p joylariga
tarqalgan. 1840-1849-yillarda Orenburgga ko‘proq oq bo‘z Buxorodan keltirilib, 10 yil
mobaynida 399 620 to‘p (176 503 so‘mlik) sotilgan. Xiva xonligidan 381 613 to‘p
(187 279 so‘mlik) oq bo‘z olib kelinib, sifati nisbatan yaxshiroq bo‘lgani bois narxi birmuncha
baland yurgan.[7:275]

O‘zbek gazlamalaridan biri zandoni Rossiyada juda ko‘p xarid qilingan. Chunonchi,
Orenburgga 1840-1849-yillar oraligida Buxorodan 227 768 to‘p (94 447 so‘mlik) va Xivadan
316 701 to‘p (131 986 so‘mlik) zandoni olib kelingan. Bu borada Xiva salmoqli o‘rin egallagan.
XIX asr o‘rtalariga kelib Xivadan Rossiyaga chiqariladigan mol xillarining ko‘payib borishi
tufayli mollarning umumiy summasi ham osha bordi. Masalan, 1848-1850-yillarda birgina
Orenburgga yuborilgan mollarning summasi 1 million 400 ming so‘mni tashkil qilgan
edi.[4:130-131]

XIX asrning 40-yillarida Nijegorod yarmarkasi o‘zbek xonliklari bilan rus davlati
o‘rtasidagi savdoda muhim rol o‘ynagan. 1842-yilda Xivadan bu yarmarkaga 657 ming
745 so‘mlik mol yuborilganligi ma’lum. O‘sha yili Xivadan Rossiyaga chiqarilgan mollarning
60 foizidan ortiqrog'i Nijegorod yarmarkasiga yuborilgan edi. Rossiyaga chigarilgan 181 ming
725 so‘mlik 29 383 pud paxtaning hammasi shu yarmarkada sotilgan edi.[4:133]

XIX asrning 40-50-yillarida O‘rta Osiyo savdogarlari Nijegorod, Irbit va Korenni
yarmarkalaridan tashqari, har yili 5-dekabrdan 25-yanvargacha davom etadigan Obdorskiy
yarmarkasida, Moskva va boshqa markaziy shaharlarda ham savdo qilar edilar. Rossiyadan
xonliklarga keltirilgan mollar orasida Buxoroga keltirilgan rus mollari summasining miqdori
Xiva va Qo‘qon xonliklariga olib kelingan mollar miqdoriga nisbatan ko‘proq bo‘lardi.
1836-yilda Rossiyadan Xivaga 405 ming 37 so‘mlik, Qo‘qonga 327 ming 926 so‘mlik mol
keltirilgan bo‘lsa, Buxoroga 1 million 81 ming 360 so‘mlik mol olib kelingan. Shuningdek,
1833-1838-yillarda Rossiyadan xonliklarga yuborilgan 15 million 200 ming so‘mlik mollardan
Buxoro amirligiga olib kelingan qismi 7 million so‘mni tashkil qgilgan edi.

XIX asr 50-yillari oxiriga kelib rus mollari O‘rta Osiyodan ingliz mollarini siqib chiqarishi
bilan birga, Angliya hukmronlik gilayotgan Ost-Indiya yerlariga ham tarqalib, ingliz mollari
bilan raqobat qila boshlagan edi. XIX asrning 50-yillarida Rossiyadan Turkiston yerlariga
keltiriladigan rus mollarining turlari ham ko‘paya bordi.

Rossiyadan temir va har xil temir asboblar ham keltirilar edi. Jumladan, Xiva xonligiga
1840-1849-yillarda 54 ming 630 so‘mlik temir va 124 ming 199 so‘mlik temir idish-asboblar
keltirilgan.

Shu bilan birga ko‘plab ip-gazlamalar ham keltirilardi. 1840-1849-yillar mobaynida
Rossiyadan Xiva xonligiga hammasi bo‘lib, 3 million 784 ming 901 so‘mlik ip gazlama
keltirilgan.[8:141] Bu gazlamalar yaxshi sifatli, chiroyli va arzon bo‘lishi tufayli mahalliy
gazlamalar tobora kasod bo‘lib qolgan. Rossiyadan Xivaga turli movut ham olib kelingan.
Bulgori charm yil sayin ko‘proq Kkeltirilgan. 1840-1849-yillar davomida Rossiyadan Xiva
xonligiga 237 ming 889 so‘mlik bulg‘ori charm yuborilgan edi.

XIX asrning ikkinchi choragida Rossiyadan Xiva xonligiga keltirilgan mollarga nisbatan
chigarilgan mollar summasi bir yarim baravar ortiq edi. Rossiya bilan xonlik o‘rtasidagi savdo-
sotiqda xivalik savdogarlar muhim o‘rin egallagan edilar.

Xulosa. Xulosa qilib aytganda, Xiva xonligi o‘rganilayotgan davrda qo‘shni Sharq
mamlakatlari - Xitoy, Eron, Hindiston, Turkiya va Afg‘oniston kabi davlatlar bilan iqtisodiy,
madaniy, savdo-sotiq va elchilik aloqalarini rivojlantirishga intilib, har bir davlat bilan teng
huquqli ikki tomonlama aloqalar o‘rnatishga harakat qilgan. Bu, ayniqsa, savdo-sotiq
aloqalarining kengayishida oz ifodasini topgan. Bunday aloqgalar xonlikning ichki va tashqi
bozorlarini kengayishiga yordam berdi.

Xiva xonligining XVIII asrning ikkinchi yarmi va XIX asrdagi qo‘shni davlatlar bilan
o‘zaro munosabatlarini tahlil gilish shuni ko‘rsatadiki, xonlikning qo‘shni mamlakatlar bilan
igtisodiy, madaniy, savdo-sotiq va elchilik aloqalari sohasida Sherg‘ozixon, Olloqulixon va
Muhammad Rahimxon II hukmronligi davrida katta yutuqlarga erishilgan.

Bu davrda Xiva xonligining Rossiya bilan savdo-sotiq va elchilik aloqalari ko‘pincha
o‘zgarib turdi: ba’zan yuksalib, ba’zan esa dushmanlik kayfiyatida davom etdi. Rossiya
imperiyasining xonlikka bosim o‘tkazishga urinishlariga qaramasdan, Xiva xonligi savdogarlari
va elchilarining mahorati natijasida ma'lum muvaffaqiyatlar ham qo‘lga kiritildi. Shuningdek,
Xiva xonligi o‘zining qo‘shni davlatlari Buxoro va Qo‘qon bilan ham iqtisodiy, madaniy va savdo-
sotiq aloqalarini yuritdi, ammo bu aloqalar katta darajada rivojlanib ketmadi.

Xiva xonligi, Qo‘qon xonligi bilan aloqalari orqali Xitoy bilan savdo aloqalarini
kuchaytirishga harakat qilgan edi. Eron, Hindiston va Turkiya bilan olib borilgan o‘zaro
alogalarda esa katta muvaffaqiyatlarga erishildi, va bu tajribalardan hozirgi O‘zbekistonning
tashqi alogalarida foydalangan ma'qul bo‘lardi. Biroqg, qo‘shni davlatlar bilan ikki tomonlama
teng huqugqli iqtisodiy, madaniy, savdo-sotiq va elchilik alogalari Rossiya imperiyasining Xiva
xonligini bosib olishi natijasida cheklangan.

